
COFNODION CYFARFOD Y CORFF LLYWODRAETHU A GYNHALIWYD AR 8 RHAGFYR 2022
AM 4.30PM - YSTAFELL FWRDD CAMPWS PEN-Y-BONT A DROS GOOGLE MEET

AELODAU A OEDD YN BRESENNOL:
Jeff Greenidge - Cadeirydd
Judith Evans - Is-Gadeirydd
Emma Adamson
Trish D'Souza
Lisa Dobbs - Staff-Lywodraethwr
Marion Evans - Staff-Lywodraethwr - ymunodd am 5.30pm
Hayden Llewellyn
Ruby Llewelyn - Myfyriwr-Lywodraethwr
Claire Marshall
Joshua O’Sullivan Woodward - Myfyriwr-Lywodraethwr
Joanne Oak
Simon Pirotte - Pennaeth
Satwant Pryce - ymunodd am 5.35pm

ERAILL A OEDD YN BRESENNOL:
Joe Baldwin - Is-Bennaeth (Taith y Dysgwr, Systemau ac Ymarfer Cynhwysol)
Viv Buckley - Dirprwy Bennaeth
Nicola Eyre - Clerc
Andrew Gibbs - Is-Bennaeth (Adnoddau)
Cath Luff - Pennaeth Adnoddau Dynol - gadawodd ar ôl eitem 8 yr agenda (Polisïau'r Coleg)
Jon Nottingham - Arweinydd Lles Actif (yn cefnogi'r Myfyrwyr-lywodraethwyr)
Carys Swain - Pennaeth y Gymraeg - gadawodd ar ôl eitem 6 yr agenda (Diweddariad y
Pennaeth)

4.30-5.00pm – y Corff Llywodraethu yn ymweld â Thŷ Weston

Cychwynnodd y cyfarfod am 5.00pm.

1 . CROESO’R CADEIRYDD AC YMDDIHEURIADAU AM ABSENOLDEB

Croesawodd y Cadeirydd bawb i’r cyfarfod yn ffurfiol.

Derbyniwyd ymddiheuriadau am absenoldeb oddi wrth Julia Longville a Dawn Lewis-Whelan.

2 . DATGANIADAU O FUDDIANNAU

Ni ddatganwyd unrhyw fuddiannau.

3. COFNODION CYFARFOD Y CORFF LLYWODRAETHU A GYNHALIWYD AR 27 HYDREF
2022

Cadarnhawyd bod cofnodion cyfarfod y Corff Llywodraethu a gynhaliwyd ar 27 Hydref 2022
yn gywir.

4. MATERION SY’N CODI

4.1 Cofnod Camau Gweithredu
Roedd pum cam gweithredu ar y Cofnod Camau Gweithredu - un gwyrdd, tri melyn ac un
cam parhaus.

Nododd y Corff Llywodraethu fod yr holl eitemau ar y trywydd iawn i'w gael eu cwblhau a
bod nifer y camau gweithredu agored wedi'u lleihau.

5. ADRODDIAD BLYNYDDOL AR Y GYMRAEG

Cyflwynodd Pennaeth y Gymraeg y wybodaeth ganlynol:
● Rhaid cyhoeddi Adroddiad Cydymffurfiaeth Safonau’r Gymraeg ar gyfer 2021/22 ar y

wefan erbyn 31 Ionawr 2023.
● Bu cynnydd sylweddol i gapasiti Tîm y Gymraeg. Mae tri aelod newydd o staff wedi’u

cyflogi, wedi’u hariannu gan y Coleg Cymraeg Cenedlaethol, gan arwain at gynnydd
yn y defnydd o’r Gymraeg mewn meysydd blaenoriaeth ac ar draws y Coleg.

● Mae'r Coleg wedi gweithio gyda rhanddeiliaid mewnol ac allanol i gynyddu'r
cyfleoedd i ddysgwyr a staff.

● Mae hyfforddiant pwrpasol ar Safonau’r Gymraeg wedi cael ei roi i bob arweinydd a
rheolwr.

● Mae cynlluniau gweithredu gweithredol tymor byr, canolig a hir (3, 5 a 10 mlynedd)
wedi cael eu cyflwyno.

● Ymrwymiad y Coleg i’r Gymraeg yw: “Mae gan bawb yr hawl i gyfathrebu a derbyn
gwasanaethau gan Goleg Penybont yn Gymraeg ac rydym wedi ymrwymo i
ddarparu’r cyfle hwnnw i’n dysgwyr, gweithwyr ac ymwelwyr”.

● Mae pedwar maes cydymffurfiaeth o dan Safonau’r Gymraeg – Darparu Gwasanaeth,
Llunio Polisi, Gweithredol a Chadw Cofnodion.

● Gofynnir i bob aelod o staff ddiweddaru eu gwybodaeth am eu hyfedredd yn y
Gymraeg ar system iTrent (system Adnoddau Dynol) gan ddefnyddio'r fframwaith
cymhwysedd iaith diweddaredig fel bod y data mwyaf cyfredol ar staff yn cael ei
gadw.

● Mae data cyfrifiad 2021 yn dangos bod gostyngiad wedi bod yn nifer y siaradwyr
Cymraeg dros y deng mlynedd diwethaf - 538,000 yng nghyfrifiad 2021 o gymharu â
562,000 yng nghyfrifiad 2011.

● Ym Mhen-y-bont ar Ogwr, mae 9.7% o'r boblogaeth yn siarad Cymraeg (tua 13,000
allan o 134,500 o drigolion); mae hyn wedi gostwng 0.5% ers cyfrifiad 2011.

● Mae pedair ysgol gynradd cyfrwng Cymraeg allan o gyfanswm o 48, a dim ond un
ysgol uwchradd cyfrwng Cymraeg ym Mwrdeistref Sirol Pen-y-bont ar Ogwr. Yn ystod
y pandemig, tynnwyd rhai plant allan o ysgolion cyfrwng Cymraeg oherwydd nad
oedd eu rhieni/gofalwyr yn gallu eu cefnogi gyda dysgu ar-lein.

● Mae gostyngiad wedi bod yn nifer cyffredinol y siaradwyr Cymraeg ers cyflwyno
Comisiynydd y Gymraeg sy’n siomedig iawn o ystyried y buddsoddiad sylweddol a
wnaed.

● Cynhaliodd y Coleg ddigwyddiadau ar gyfer Diwrnod Hawliau’r Gymraeg ar 7 Rhagfyr
a chrëwyd fideo o ddysgwyr a staff yn egluro’r cyfleoedd sydd ar gael iddynt
ddefnyddio’r Gymraeg. [Nodyn y Clerc - dosbarthwyd y ddolen i’r fideo mewn e-bost
ar ôl y cyfarfod gan na fyddai’n chwarae yn y cyfarfod]

● Mae cynllun Llysgenhadon Cymraeg yn ei le.

Gofynnodd aelod a oedd profiad y Coleg gyda Chomisiynydd y Gymraeg wedi bod yn
gefnogol neu a yw’n rôl sy’n seiliedig ar gydymffurfio. Eglurwyd ei bod yn teimlo i ddechrau
mai mater o gydymffurfiaeth oedd y cyfan ond bod symudiad pendant wedi bod i rôl fwy
cefnogol. Mae'r Coleg yn gwneud ei wiriadau a'i fesurau ei hun i fonitro cydymffurfiaeth a
hefyd defnyddir y swyddogaeth Archwilio Mewnol. Nodwyd bod yr archwiliad mewnol nesaf
ar y defnydd o’r Gymraeg yn y Coleg yn cael ei gynnal ym mis Mawrth 2023.

Holodd aelod arall beth sy'n digwydd gyda'r adroddiad ar ôl iddo gael ei gyhoeddi ar-lein.
Eglurwyd nad yw Comisiynydd y Gymraeg yn gwneud sylw arno ond bod y Comisiynydd yn
cynhyrchu adroddiad blynyddol thematig.

Daeth y drafodaeth i ben gyda sylw gan aelod fod yr ymagwedd at hyfedredd Cymraeg wrth
recriwtio a'r gwaith ail-broffilio staff ar hyn o bryd i'w ganmol.

Diolchodd y Cadeirydd i Bennaeth y Gymraeg a dywedodd ei bod yn wych gweld y Gymraeg
yn cael ei gwreiddio yn y Coleg.

6. DIWEDDARIAD Y PENNAETH

Rhoddodd y Pennaeth ddiweddariad i’r aelodau ar y canlynol:
● Mae sesiynau briffio staff wedi'u cynnal yn ystod yr ychydig wythnosau diwethaf i

wneud yr holl staff yn ymwybodol o'r heriau sy'n wynebu'r Coleg.
● Cafodd Cadeirydd ac Is-Gadeirydd newydd Bwrdd y Comisiwn Addysg Drydyddol ac

Ymchwil (CTER) eu cyhoeddi ar yr un diwrnod ag y cynhaliwyd y cyfarfod - Julie Lydon
a David Sweeney yn y drefn honno; mae gan y ddau o'r bobl hyn gefndiroedd Addysg
Uwch. Bydd goblygiadau CTER ar gyfer llywodraethu yn dod yn fwy amlwg pan
ddechreuir ar y cam manylach. Bydd hwn yn gyfle cyffrous i'r sector, a phwysleisiodd
y Pennaeth bwysigrwydd cael y diwylliant yn iawn.

● Nododd y Corff Llywodraethu y bydd Rhian Edwards, Dirprwy Gyfarwyddwr y
Is-adran Addysg Bellach a Phrentisiaethau (Llywodraeth Cymru) a Geoff Hicks,
Pennaeth Cyllid Ôl-16 (Llywodraeth Cymru) yn mynychu cyfarfod y Corff
Llywodraethu ym mis Mawrth.

● Mae Llywodraeth Cymru (LlC) wedi comisiynu adolygiad o gymwysterau
galwedigaethol oherwydd y problemau yn y cymwysterau Gofal Plant ac Iechyd a
Gofal Cymdeithasol. Mae hyn yn cael ei arwain gan Sharron Lusher, cyn Bennaeth
Coleg Sir Benfro. Oherwydd y problemau gyda’r cymwysterau hyn, mae nifer y
dysgwyr sy’n astudio ar gyfer y cymwysterau hyn yn y Coleg wedi gostwng tua
hanner o gymharu â’r flwyddyn flaenorol ac mae hyn ar adeg pan fo angen staff

ychwanegol ar y sector. Mae Cyngor Pen-y-bont wedi cydnabod bod yna argyfwng yn
y sector Gofal Plant ac Iechyd a Gofal Cymdeithasol. Nodwyd bod problemau hefyd
gyda'r cymwysterau Adeiladwaith newydd.

● Mae LlC wedi dechrau ymgynghori â’r sector ar heriau ariannu’r dyfodol gan ei bod ar
hyn o bryd yn gor-ariannu’r sector gan [hepgorwyd]. Bydd hon yn thema i’w thrafod
yng nghyfarfodydd y Corff Llywodraethu drwy gydol 2022/23 gan fod toriadau
ariannol yn rhoi pwysau ar y gwasanaethau y gall y Coleg eu darparu. Bydd rôl y Corff
Llywodraethu o ran pennu cymeriad a chenhadaeth yn allweddol yn y trafodaethau
hyn.

● Ers 2019/20, bu symudiad tuag at fwy o ddysgwyr yn astudio pynciau ‘academaidd’
yng Nghymru:

○ 2019/20 - Academaidd = 16.65%, Galwedigaethol = 83.35%
○ 2020/21 - Academaidd = 18.12%, Galwedigaethol = 81.88%
○ 2021/22 - Academaidd = 21.06%, Galwedigaethol = 78.94%

Nid yw'n glir a fydd y duedd hon yn parhau.
● Mae gwaith yn mynd rhagddo ar y Cynllun Gweithredu Gwrth-hiliaeth a gwahoddir

llywodraethwyr i'r cyfarfod ar 20 Rhagfyr i drafod hyn ymhellach.
● Mae’r adborth o’r siop dros dro yng nghanol y dref (ar brydles tan fis Mawrth 2023)

wedi bod yn gadarnhaol iawn.
● Enillodd y Coleg Wobr Darparwr Hyfforddiant Eithriadol y Flwyddyn (Mawr) yn

seremoni wobrwyo ddiweddar y Sefydliad Rheolaeth Siartredig.

Cafwyd trafodaeth fanwl ar y problemau gyda'r cymwysterau Gofal Plant ac Iechyd a Gofal
Cymdeithasol a'r pwysau y mae'r rhain yn eu rhoi ar ddysgwyr a staff. Mae'r prif bryderon yn
ymwneud â gofynion mynediad a chynnwys y cwrs sy’n rhy academaidd. Dywedodd un o'r
staff-lywodraethwyr sy'n gweithio fel Rheolwr Meithrinfa Ddydd yn y Coleg ei bod yn hynod
o anodd cyflogi staff newydd ac nad yw hysbysebion swyddi yn denu unrhyw geisiadau.
Mae'r staff-lywodraethwr arall yn ddarlithydd yn y maes cwricwlwm Astudiaethau Gofal a
Phlentyndod a phwysleisiodd y pwysau aruthrol ar staff i gael dysgwyr drwy'r cymwysterau
newydd gan nad yw llawer o ddysgwyr yn ymdopi'n dda o dan amodau arholiad. Dywedodd
y Pennaeth fod y sector yn lobïo Cymwysterau Cymru i roi’r gorau i’r diwygiadau presennol i
gymwysterau a bod y Gweinidog yn ymwybodol o’r materion gan fod yna berygl i enw da
cymwysterau galwedigaethol yng Nghymru.

Nododd y Corff Llywodraethu y diweddariad.

Gadawodd Carys Swain (Pennaeth y Gymraeg) y cyfarfod.

7. DIWEDDARIAD AR DDYSGU AC ADDYSGU

Cyflwynodd y Dirprwy Bennaeth y wybodaeth ganlynol i’r Corff Llywodraethu:
● Rhagwelir cyfradd cwblhau llwyddiannus o [hepgorwyd] ar gyfer prif gymwysterau yn

2021/22 (dyddiad cau ar gyfer hawlio cymwysterau yw 15 Rhagfyr). Mae hwn
[hepgorwyd] o gymharu â 2020/21 ac [hepgorwyd] o gymharu 2019/20.
[hepgorwyd]. Nododd yr aelodau fod canlyniadau manwl y cwricwlwm wedi cael eu
craffu yng nghyfarfod y pwyllgor Cwricwlwm ac Ansawdd mis Tachwedd (gweler
cofnod 15.1) a hefyd yn fewnol gan y Pwyllgor Safonau.

● Ailstrwythurwyd meysydd cwricwlwm ar gyfer dechrau blwyddyn academaidd
2022/23. Cefnogir pob Pennaeth Cwricwlwm (pedwar i gyd) gan ddau Reolwr
Cwricwlwm a dau Ddirprwy Reolwr Cwricwlwm. Mae tri Rheolwr Cwricwlwm a thri
Dirprwy Reolwr Cwricwlwm ar gyfer STEM oherwydd y cymhlethdodau yn y maes
cwricwlwm hwn.

● Mae rôl y Dirprwy Reolwr Cwricwlwm yn newydd y flwyddyn academaidd hon ac
mae buddion eisoes yn dechrau cael eu gweld ar draws y Coleg.

● Mae dau o'r Penaethiaid Cwricwlwm wedi cael swyddi newydd gydag Uwch Dimau
Arwain colegau eraill yn ddiweddar ac felly, manteisir ar y cyfle i oedi a myfyrio ar y
strwythur rheoli cwricwlwm presennol. Mae’n annhebygol y bydd rhai newydd ‘tebyg
at eu tebyg’ yn cael eu penodi yn eu lle.

● [hepgorwyd]
● Yr her fwyaf ar hyn o bryd yw ymgysylltu myfyrwyr ac mae’n amlwg bod staff a

dysgwyr yn dal i wella ar ôl effaith y pandemig.
● Mae Cyngor Bwrdeistref Sirol Pen-y-bont ar Ogwr wedi cyhoeddi datganiad yn dweud

bod ymddygiad disgyblion mewn ysgolion yn bryder cynyddol ac yn dod yn fwy
problematig. Mae hyn hefyd yn amlwg yn y Coleg.

● Presenoldeb ar gyfer 2021/22 oedd [hepgorwyd] sy'n is na'r lefel a ddymunir. Mae
hyn yn cymharu ag 86% yn y sector ysgolion ym Mhen-y-bont ar Ogwr.

● Mae mewnwelediadau gan y sector yn dangos bod y pandemig wedi cael effaith
negyddol ar ymddygiad dysgwyr a bu cynnydd mewn lefelau pryder, colli sgiliau
cymdeithasol, diffyg ymgysylltu â dysgwyr ac iechyd meddwl gwael.

● Yn arolwg ymadael 2021/22, roedd boddhad dysgwyr wedi disgyn fwyaf ar gyfer y
ddau gwestiwn canlynol:

[hepgorwyd]
Mae ymchwiliadau pellach wedi'u gwneud gyda myfyrwyr ar yr ymatebion yn yr
arolwg ac mae'r prif feysydd pryder yn ymwneud â’r bysiau, ardaloedd cymunedol ac
yn y ffreuturau. Mae staff yn adleisio'r pryderon hyn ac maent hefyd yn cyfeirio at y
problemau gyda'r cymwysterau anodd a drafodwyd eisoes. Mae’r Coleg yn addasu i’r
heriau hyn a bydd hyn yn ffocws ar gyfer y Diwrnod Dysgu Proffesiynol a gynhelir ar
ddiwedd y tymor. Pwysleisiwyd pwysigrwydd patrymau ymddygiad cyson a
pherthnasoedd cadarnhaol.

Gofynnodd y Cadeirydd am adborth gan y myfyrwyr-lywodraethwyr:
Ruby Llewellyn - Dywedodd Ruby ei bod yn teimlo bod pobl yn bownsio oddi ar egni ei gilydd
ac yn meddwl y dylai pawb fod yn neis. Dywedodd Ruby fod ei chwrs yn wych a bod ei
thiwtor yn anhygoel ac yn gefnogol, sy'n cael effaith gadarnhaol iawn, fodd bynnag,
dywedodd fod yr effaith a'r dylanwad mwyaf yn dod gan ei chyfoedion.

Joshua O’Sullivan-Woodward - Dywedodd Joshua fod yna athrawon gwych ar y cyrsiau Cefn
Gwlad ond mae’n gwybod nad yw ei frawd wedi cael profiad mor gadarnhaol ar gwrs arall.

Ychwanegodd y Dirprwy Bennaeth fod rhai meysydd cwricwlwm yn perfformio'n dda iawn
gyda chyflawniadau rhagorol ac ychydig iawn o broblemau o ran presenoldeb neu
ymddygiad. Fodd bynnag, mae'r darlun wedi'i begynnu'n fawr gan fod rhai meysydd
cwricwlwm yn tanberfformio o ran cyflawniad, presenoldeb ac ymddygiad.

Dywedodd Cadeirydd y Pwyllgor Cwricwlwm ac Ansawdd fod y pwyntiau a godwyd uchod
wedi cael eu trafod yn drylwyr yng nghyfarfod diweddar y pwyllgor, ac ychwanegodd fod
Dysgu Seiliedig ar Waith wedi cael ei effeithio yn yr un modd gan y problemau yn y maes
Gofal Plant ac Iechyd a Gofal Cymdeithasol. [hepgorwyd]

Diolchodd y Cadeirydd i'r Dirprwy Bennaeth am ei gonestrwydd yn y cyflwyniad, a
dywedodd ei fod yn teimlo’n sicr bod mesurau yn cael eu rhoi ar waith i fynd i'r afael â'r
pryderon.

Nododd y Corff Llywodraethu y diweddariad.

8. POLISÏAU'R COLEG

8.1 Polisi Cydraddoldeb, Amrywiaeth a Chynhwysiant

Rhoddodd y Pennaeth Adnoddau Dynol drosolwg o'r polisi.
Cymeradwyodd y Corff Llywodraethu y Polisi Cydraddoldeb, Amrywiaeth a Chynhwysiant.

8.2 Polisi Iechyd a Lles

Rhoddodd y Pennaeth Adnoddau Dynol drosolwg o'r polisi.
Cymeradwyodd y Corff Llywodraethu y Polisi Iechyd a Lles.

8.3 Rheoliadau Ariannol

Eglurodd yr Is-Bennaeth (Adnoddau) mai ychydig iawn o newidiadau a wnaed i'r Rheoliadau
Ariannol ac mai adolygiad cylchol yn unig oedd hwn.
Cymeradwyodd y Corff Llywodraethu y Rheoliadau Ariannol.

Gadawodd Cath Luff (Pennaeth Adnoddau Dynol) y cyfarfod.

9. ADRODDIAD BLYNYDDOL DIOGELU

Rhoddodd yr Is-Bennaeth (Taith y Dysgwr, Systemau ac Ymarfer Cynhwysol) ddiweddariad i’r
Corff Llywodraethu ar y canlynol:

● Bu newidiadau i'r ffyrdd y mae'r Coleg yn monitro ac yn cofnodi diogelu oherwydd
bod darparwyr y systemau wedi cael eu caffael gan berchnogion newydd.

● Roedd Estyn yn ganmoladwy iawn o systemau a rheolaethau’r Coleg ynghylch
diogelu.
Roedd y Cadeirydd wedi gofyn cyn y cyfarfod sut y gall y Coleg wella’r datganiad yn
adroddiad Estyn a oedd yn nodi bod “Bron bawb” o’r staff yn gwybod beth i’w wneud
os oes ganddynt bryder diogelu fel bod “Pawb” yn gwybod. Roedd yr Is-Bennaeth
wedi ymchwilio i hyn a daeth i’r casgliad na fydd Estyn byth yn dweud “Pawb”.

● Ym mis Mawrth 2022, roedd Llywodraeth Cymru wedi cyhoeddi mân ddiweddariad
i’r canllawiau ‘Cadw Dysgwyr yn Ddiogel’. Mae'r Coleg wedi diweddaru ei Bolisi
Diogelu i gynnwys y newidiadau hyn.

● Ym mis Tachwedd 2022, lansiwyd safonau hyfforddi, dysgu a datblygu diogelu
cenedlaethol newydd yng Nghymru fel rhan o’r Wythnos Ddiogelu Genedlaethol.

● Roedd [hepgorwyd] achos diogelu unigol yn ystod 2021/22, a oedd yn effeithio
[hepgorwyd] o ddysgwyr.

● Gwelodd bron pob maes cwricwlwm gynnydd yn nifer yr achosion diogelu,
[hepgorwyd].

● Mae lefel ddwys o angen am gymorth diogelu a lles. Yn 2021/22, cafwyd cyllid
ychwanegol gan LlC i helpu dysgwyr ac mae’r cynnydd yn nifer yr achosion yn
cyd-fynd â’r cymorth cynyddol sydd ar gael.

● Mae'r mannau problemus yn parhau i fod yr un peth ag yn y flwyddyn flaenorol, sef
lles meddyliol, presenoldeb a pherthnasoedd personol.

● Mae nifer yr atgyfeiriadau i asiantaethau allanol wedi cynyddu’n sylweddol dros y tair
blynedd diwethaf - [hepgorwyd].

Holodd aelod beth yw'r cynlluniau ar gyfer gweddill 2022/23 o ran diogelu/lles gan fod y
gwyliau a ffeiriau wedi bod yn llwyddiannus iawn. Eglurodd yr Is-Bennaeth fod cyllid
ychwanegol gan LlC yn 2021/22 wedi caniatáu mwy o weithgareddau e.e. y Gaeaf o Lesiant a
gweithio gydag asiantaethau allanol. Y digwyddiad arfaethedig nesaf yw Gŵyl Lles yr Haf a
fydd yn cael ei chynnal cyn tymor yr arholiadau.

Dywedodd aelod arall fod rhywfaint o derminoleg yn yr adroddiad nad yw o bosibl wedi'i
diffinio'n na'i deall yn glir, ac awgrymodd fod y Coleg yn rhannu ei ddehongliad o'r
derminoleg er mwyn osgoi unrhyw amwysedd.

Yn yr adroddiad roedd siart cylch yn dangos achosion diogelu yn ôl math. Roedd dros 30 o
wahanol fathau o achosion a dywedodd un o'r aelodau fod y siart yn orlawn iawn ac yn
aneglur. Gwnaed cais i ail-gategoreiddio’r achosion hyn i gategorïau ehangach er mwyn
iddynt fod yn fwy ystyrlon (GWEITHREDU - JB).

Nododd yr aelodau yr adroddiad.

10. MATERION LLYWODRAETHU

NODODD y Corff Llywodraethu gynnwys yr adroddiad Materion Llywodraethu.

11. CYFRIFON BLYNYDDOL STATUDOL AR GYFER 2021/22

Cyflwynodd yr Is-Bennaeth (Adnoddau) Adroddiad Canfyddiadau Archwilio PwC a oedd yn
dangos nad oedd unrhyw ganfyddiadau i adrodd arnynt. Mae bygythiad y farn amodol a
drafodwyd fel ‘Unrhyw Fater Arall’ yng nghyfarfod mis Hydref bellach wedi mynd ac mae
barn archwilio lân wedi cael ei chyhoeddi.

Tynnwyd sylw’r Corff Llywodraethu at y Datganiad Incwm a Gwariant Cyfunol ar dudalen 18
o’r Datganiadau Ariannol gan fod y golled a adroddwyd ar gyfer y flwyddyn yn £3.5 miliwn
tra bod gwarged bach wedi'i adrodd drwy gydol y flwyddyn. Mae hyn oherwydd addasiad
cyfrifo cynllun pensiwn FRS 102 o £3.9 miliwn.

Cymeradwywyd/awdurdodwyd y canlynol gan y Corff Llywodraethu:
● Adroddiad Canfyddiadau'r Archwiliad a gyhoeddwyd gan PwC
● Y Llythyr Cynrychiolaeth (i’w lofnodi gan y Cadeirydd)
● Adroddiad a Datganiadau Ariannol Coleg Penybont
● Datganiadau Ariannol Engage Training Wales Ltd
● Llythyr Cefnogaeth Engage Training Wales Ltd (i’w lofnodi gan y Cadeirydd)
● Adroddiad Blynyddol y Pwyllgor Archwilio ar gyfer 2021/22
● Adroddiad Blynyddol Archwilio Mewnol ar gyfer 2021/22

Diolchodd Cadeirydd y Pwyllgor Archwilio, ar ran yr Archwilwyr Allanol a Mewnol, i'r
Is-Bennaeth (Adnoddau) a'r Rheolwr Cyllid am eu holl waith caled a'u hymdrechion dros y
flwyddyn ddiwethaf. Ychwanegodd yr Is-Bennaeth (Adnoddau) yr hoffai ddiolch yn bersonol
i’r Rheolwr Cyllid a’i dîm am gael adroddiad archwilio glân, yn enwedig ar adeg pan fo lefelau
staffio o fewn y tîm yn is na’u lefelau arferol.

12. CYFRIFON RHEOLI 2022/23 GAN GYNNWYS DPAau

[Hepgorwyd]

Nododd y Corff Llywodraethu y diweddariad.

13. DATBLYGIADAU’R CAMPYSAU

Campws Canol y Dref
Eglurodd yr Is-Bennaeth (Adnoddau) nad oes llawer o newid wedi bod ers y cyfarfod
diwethaf a bod dymchwel y safle yn parhau i fod yn bryder allweddol.

Nodwyd bod Cyngor Bwrdeistref Sirol (CBS) Pen-y-bont ar Ogwr wedi ymestyn dyddiad
gadael terfynol Heddlu De Cymru i 8 Ionawr 2023. Trafodwyd goblygiadau hyn yn fanwl yng
nghyfarfod y Pwyllgor Cynllunio Adnoddau a gynhaliwyd ar 24 Tachwedd.

Nododd y Corff Llywodraethu y bydd cyllido’r campws yng nghanol y dref yn un o’r prif
eitemau i’w trafod ar ôl y Nadolig. Mae LlC wedi cymeradwyo’r Achos Busnes Amlinellol sy’n
golygu bod yr arian wedi’i ddyrannu i’r prosiect.

Mae'r cais cynllunio wedi'i gyflwyno i CBS Pen-y-bont ar Ogwr a disgwylir i'r broses dendro
gychwyn ar 12 Rhagfyr gyda thendrau i'w dychwelyd erbyn 3 Mawrth 2023. Mae dau o'r
chwe chontractwr ar fframwaith SEWSCAPS wedi nodi y byddant yn gwrthod tendro.

Cymeradwyodd y Corff Llywodraethu i Gadeirydd y Pwyllgor Cynllunio Adnoddau (RPC) eu
cynrychioli yn y diwrnod adolygu ansawdd ar 8 Mawrth 2023 a’r diwrnod cyfweld ar 20
Mawrth 2023. Roedd Cadeirydd RPC wedi cyflawni’r un rôl ar gyfer dyfarnu’r contract ar
gyfer yr Academi STEAM.

Prosiectau eraill
Fferm Lynwood - mae'r gwerthiant bellach wedi'i gwblhau ac mae'r Coleg bellach yn berchen
ar y tir hwn.

Gardd Gynaliadwy (Pencoed) - disgwylir i’r prosiect gael ei gwblhau yn y Gwanwyn pan fydd
y tywydd yn gynhesach gan na ellir cwblhau rhai elfennau penodol yn ystod misoedd y gaeaf.

Cynllun Datblygu Lleol - bydd hwn yn cael ei drafod yn y flwyddyn newydd.

Nododd y Corff Llywodraethu y diweddariad.

14. DPAau CORFFORAETHOL

Nododd y Corff Llywodraethu y DPAau Corfforaethol ac fe'u hatgoffwyd bod DPAau
cwricwlwm yn cael eu monitro gan y Pwyllgor Cwricwlwm ac Ansawdd a bod DPAau ariannol
yn cael eu monitro gan y Pwyllgor Cynllunio Adnoddau.

15. COFNODION Y PWYLLGORAU

15.1 CWRICWLWM AC ANSAWDD - 17 TACHWEDD 2022
DERBYNIODD y Corff Llywodraethu y cofnodion heb eu cadarnhau.

Cadarnhaodd Cadeirydd y pwyllgor hwn fod y materion a drafodwyd uchod ynghylch
cymwysterau Gofal Plant ac Iechyd a Gofal Cymdeithasol hefyd wedi cael eu trafod yn fanwl
yng nghyfarfod y Pwyllgor CacA. Dywedodd Cadeirydd y pwyllgor fod problemau yn y sector
hwn hefyd yn effeithio ar brentisiaethau a bod mesurau ar waith i gyfyngu ar yr effaith hon
ar gyfer 2022/23.

Gwnaeth Cadeirydd y pwyllgor hwn sylwadau ar yr adroddiadau rhagorol a roddwyd gan y
Penaethiaid Cwricwlwm yn y cyfarfod a bod strwythur y cwricwlwm newydd yn gweithio'n
dda ar y cyfan. Diolchodd Cadeirydd y pwyllgor hwn i'r ddau fyfyriwr-lywodraethwr am eu
mewnbwn anhygoel a dywedodd fod y wybodaeth hon yn amhrisiadwy i'r Coleg. Ategwyd y
teimlad hwn gan Gadeirydd y Corff Llywodraethu.

15.2 CYD-GYFARFOD Y PWYLLGORAU ARCHWILIO A CHYNLLUNIO ADNODDAU - 24
TACHWEDD 2022
DERBYNIODD y Corff Llywodraethu y cofnodion heb eu cadarnhau.

Dywedodd Cadeirydd y Pwyllgor Archwilio fod popeth a drafodwyd ac a argymhellwyd ei
gymeradwyo yn y cyd-gyfarfod wedi cael ei drafod yn y cyfarfod hwn.

15.3 CYNLLUNIO ADNODDAU - 24 TACHWEDD 2022
DERBYNIODD y Corff Llywodraethu y cofnodion heb eu cadarnhau.

Dywedodd Cadeirydd y Pwyllgor Cynllunio Adnoddau wrth yr aelodau fod y pwyllgor wedi
treulio amser yn trafod cyllideb y Coleg a datblygiadau’r campysau. Ychwanegodd Cadeirydd
y Pwyllgor CA fod angen ailystyried y metrigau gan fod y byd wedi newid o ganlyniad i Brexit
a COVID.

Cafwyd trafodaeth am Estyn yn gohirio arolygiadau yn y sector AB gan nad ydynt yn gallu
llunio barnau oherwydd diffyg gwybodaeth feincnodi.

Cafwyd trafodaeth bellach am gynnal morâl ymhlith staff pan oeddent wedi bod ar daflwybr
am i fyny cyn y pandemig, ac er gwaethaf gweithio’n galed iawn yn ystod ac ar ôl y
pandemig, mae’r taflwybr bellach yn mynd i’r cyfeiriad arall. Dywedodd yr aelod fod
llywodraethwyr yn gwerthfawrogi pa mor anodd yw hyn gan fod gan staff ddisgwyliadau mor
uchel ac nid yw hyn i'w weld yng nghyflawniadau dysgwyr ym mhob maes. Diolchodd y
Pennaeth i'r aelod am y sylw hwn a dywedodd na ellir tanbrisio pwysigrwydd y datganiad
hwn.

Daeth y Cadeirydd â'r drafodaeth i ben drwy ddweud bod sicrwydd wedi cael ei roi drwy
gydol y cyfarfod bod gan yr Uwch Dîm Arwain a'r tîm rheoli reolaeth dros y problemau hyn
a'u bod yn cymryd camau i fynd i'r afael â hwy. Diolchwyd i’r holl staff am barhau i weithio’n
galed yn ystod y cyfnod heriol hwn a nodwyd bod y Corff Llywodraethu yn ymwybodol o’r
pwysau sy’n eu hwynebu.

16. UNRHYW FATER ARALL

Dymunodd y Pennaeth, ar ran y Corff Llywodraethu, ben-blwydd hapus iawn i’r Dirprwy
Bennaeth.

Hwn fyddai wedi bod cyfarfod olaf Julia Longville gyda’r Corff Llywodraethu, ond nid oedd yn
gallu bod yn bresennol ac roedd wedi anfon eu hymddiheuriadau.

GWIRIO GWERTHOEDD

Dywedodd y Cadeirydd fod y trafodaethau wedi bod yn dryloyw ac yn onest iawn.

Diolchodd y Cadeirydd i bawb am fynychu, a daeth y cyfarfod i ben am 7.00pm.

